
КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
«Йӧзӧс юӧртан средствояс» юкӧн серти 2013 во да 2014 да 2015 воясса планӧвӧй кадколаст кежлӧ Коми Республикаса республиканскӧй сьӧмкуд тшӧт весьтӧ юридическӧй кывкутысьяслы Коми Республикаса 

печать да юӧр сетан агентстволы урчитӧм субсидияяс сетан пӧрадок 

вынсьӧдӧм йылысь» Коми Республикаса Веськӧдлан котырлӧн 

2012 во ӧшым тӧлысь 25 лунся 601 №-а шуӧмӧ 

пыртӧм вежсьӧмъяс йылысь
Коми Республикаса Веськӧдлан котыр шуис:

1. Пыртны «Йӧзӧс юӧртан средствояс» юкӧн серти 2013 во да 2014 да 2015 воясса планӧвӧй кадколаст кежлӧ Коми Республикаса республиканскӧй сьӧмкуд тшӧт весьтӧ юридическӧй кывкутысьяслы Коми Республикаса печать да юӧр сетан агентстволы урчитӧм субсидияяс сетан пӧрадок вынсьӧдӧм йылысь» Коми Республикаса Веськӧдлан котырлӧн 2012 во ӧшым тӧлысь 25 лунся 601 №-а шуӧмӧ пыртӧм вежсьӧмъяс содтӧдын индӧм серти. 
2. Тайӧ шуӧмыс вынсялӧ сійӧс официальнӧя йӧзӧдӧм бӧрын дас лун кольӧм мысти.
Коми Республикаса Юралысь 

2013 вося моз тӧлысь 20 лун

311 №

Коми Республикаса Веськӧдлан котырлӧн 

2013 во моз тӧлысь 20 лунся 311 №-а шуӧм дорӧ

СОДТӦД
«Йӧзӧс юӧртан средствояс» юкӧн серти 2013 во да 2014 да 2015 воясса планӧвӧй кадколаст кежлӧ Коми Республикаса республиканскӧй сьӧмкуд тшӧт весьтӧ юридическӧй кывкутысьяслы Коми Республикаса 

печать да юӧр сетан агентстволы урчитӧм субсидияяс сетан пӧрадок 

вынсьӧдӧм йылысь» Коми Республикаса Веськӧдлан котырлӧн 

2012 во ӧшым тӧлысь 25 лунся 601 №-а шуӧмӧ пыртӧм
ВЕЖСЬӦМЪЯС
«Йӧзӧс юӧртан средствояс» юкӧн серти 2013 во да 2014 да 2015 воясса планӧвӧй кадколаст кежлӧ Коми Республикаса республиканскӧй сьӧмкуд тшӧт весьтӧ юридическӧй кывкутысьяслы Коми Республикаса печать да юӧр сетан агентстволы урчитӧм субсидияяс сетан пӧрадок вынсьӧдӧм йылысь» Коми Республикаса Веськӧдлан котырлӧн 2012 во ӧшым тӧлысь 25 лунся 601 №-а шуӧмын, мый пасйӧма Коми Республикаса печать да юӧр сетан агентстволы:
«Йӧзӧс юӧртан средствояс» юкӧн серти 2013 во да 2014 да 2015 воясса планӧвӧй кадколаст кежлӧ Коми Республикаса республиканскӧй сьӧмкуд тшӧт весьтӧ юридическӧй кывкутысьяслы Коми Республикаса печать да юӧр сетан агентстволы урчитӧм субсидияяс сетан пӧрадокын, мый вынсьӧдӧма шуӧмӧн (содтӧд): 
1. 1 юкӧдын: 
1) 1 пункт гижны тадзи:
«1. Тайӧ Пӧрадок ладмӧдӧ юридическӧй кывкутысьяслы, кодъяс збыльмӧдӧны «Йӧзӧс юӧртан средствояс йылысь» (водзӧ - ЙЮС) Федеральнӧй оланпас серти оланпас пыртан да олӧмӧ пӧртысь власьт органъясӧн индӧм йӧзӧс юӧртан средствояс вӧчӧмсӧ, паськӧдӧмсӧ да лыдмӧдӧмсӧ, небӧг лэдзанінъяслы да йӧзӧдысь организацияяслы «Йӧзӧс юӧртан средствояс» юкӧн серти 2013 во да 2014 да 2015 воясса планӧвӧй кадколаст кежлӧ Коми Республикаса республиканскӧй сьӧмкуд тшӧт весьтӧ Коми Республикаса печать да юӧр сетан агентстволы урчитӧм субсидияяс сетӧмсӧ.»;

2) 2 пунктын, 3 пунктса медводдза, витӧд-сизимӧд абзацъясын, 4 - 9 пунктъясын «юридическӧй кывкутысьяс» кывъяс лӧсялана лыдын да вежлӧгын вежны «ЙЮС» кывйӧн;

3) 3 пунктса «б» пунктулын «(периодическӧй печатнӧй изданиеяслы, юӧртан агентствояслы, телерадиокомпанияяслы да телерадиоорганизацияяслы)» кывъяс киритны;
4) содтыны татшӧм сюрӧса 71 пункт:
«71. Коми Республикаын збыльмӧдан социальнӧй тӧдчанлуна да войтырсикаса проектъяслӧн (темаяслӧн) лыддьӧг, кутшӧмъясӧс колӧ югдӧдны йӧзӧс юӧртан средствоясын вынсьӧдсьӧ Агентствоӧн да колӧ йӧзӧдны «Ӧтуввез» юӧртан да телекоммуникация везйын Агентстволӧн официальнӧй сайт вылын 2013 вося тӧвшӧр тӧлысь 31 лунӧдз.»;

5) содтыны татшӧм сюрӧса  91 пункт:
«91. Сёрнитчӧмын пасйӧм случайяс дырйи ӧнія финансӧвӧй воын абу видзӧм субсидиялысь колясъяссӧ ЙЮС, небӧг лэдзанінӧн да йӧзӧдысь организацияӧн колӧ бӧр сетны сёрнитчӧмын индӧм пӧрадокын да кадколастын  Коми Республикаса республиканскӧй сьӧмкудйӧ.»;

6) 10 да 11 пунктъяс гижны тадзи:

«10. ЙЮС, небӧг лэдзанінлы да йӧзӧдысь организациялы  субсидия сетан условиеясӧ, медшӧр могъясӧ да пӧрадокӧ  кутчысьӧм бӧрся видзӧдӧмсӧ урчитӧм пӧрадокын збыльмӧдӧ Агентство, Коми Республикаса сьӧм овмӧс министерство да мукӧд канму сьӧм видзӧдан органъяс, сы лыдын прӧверка нуӧдӧмӧн. 

11. Субсидияяс сьӧмыс лоӧ торъя могаӧн да найӧс оз позь видзны  мӧд мог серти.

ЙЮС, небӧг лэдзанінӧн да йӧзӧдысь организацияӧн субсидиялысь сьӧмсӧ абу торъя мог серти видзӧм, а сідзжӧ найӧс сетан условиеяс торкалӧмсӧ индӧм дырйи, мый аддзӧма Агентствоӧн, Коми Республикаса сьӧм овмӧс министерствоӧн да мукӧд канму сьӧм видзӧдан органъясӧн нуӧдӧм прӧверкалӧн бӧртас серти, субсидия сьӧмсӧ колӧ бӧр сетны татшӧм пӧрадокын: 

Коми Республикаса республиканскӧй сьӧмкуд сьӧм торъя мога видзӧм прӧверкалысь акт кырымалан либӧ Коми Республикаса сьӧм овмӧс министерствосянь да мукӧд канму сьӧм видзӧдан органъяссянь прӧверкалӧн бӧртас серти аддзӧм  найӧс сетан условиеяс, медшӧр могъяс да пӧрадок торкалӧмсӧ индӧм йылысь юӧръяс босьтан лунсянь 5 уджалан лун чӧжӧн Агентство ыстӧ ЙЮС,  небӧг лэдзанінлы да йӧзӧдысь организациялы Коми Республикаса  республиканскӧй сьӧмкуд сьӧм бӧр сетӧм йылысь письмӧ-уведомление (водзӧ- уведомление); 

ЙЮС, небӧг лэдзанін да йӧзӧдысь организация уведомление босьтан кадпассянь 30 лун чӧжӧн (уведомлениеын кӧ абу индӧма мукӧд кадпас) збыльмӧдӧ Коми Республикаса республиканскӧй сьӧмкудйӧ абу мог серти либӧ найӧс сетан условиеяс  торкалӧмӧн видзӧм субсидия сетӧмсӧ;

урчитӧм кадын уведомление абу вӧчӧм дырйи  Агентство могмӧдӧ найӧс босьтӧмсӧ ёрдӧн урчитӧм пӧрадокын.

Субсидия сьӧмсӧ абу торъя мог серти видзӧмыс кыскӧ ас бӧрас оланпастэчасӧн индӧм мераяс олӧмӧ пӧртӧмсӧ.».

2. 2 юкӧдын.

1) 12 пункт гижны тадзи: 

«12. ЙЮС канму отсӧг сетӧмыс збыльмӧдсьӧ йӧзӧс юӧртан средствояс вӧчӧмӧн, паськӧдӧмӧн да лыдмӧдӧмӧн йитчӧм, кутшӧмъяслӧн учредительӧн (соучредительӧн) лоӧны Коми Республикаса олӧмӧ пыртан да олӧмӧ пӧртан власьтъяс, Коми Республикаын збыльмӧдан социальнӧй тӧдчанлуна да войтырсикас проектъяс (темаяс) югзьӧдӧм вылӧ веськӧдӧм рӧскодлысь юкӧнъяс вештӧм вылӧ субсидияяс сетӧмӧн.»;
2)  13 - 16, 21 - 22 пунктъясын «юридическӧй кывкутысьяс» кывъяс лӧсялана лыдын да вежлӧгын вежны «ЙЮС» кывйӧн;

3) 17 пунктын:

а) медводдза абзац гижны тадзи: 
«17. Небӧг лэдзанінлы канму социальнӧй отсӧг сетӧмыс збыльмӧдсьӧ  социальнӧй тӧдчанлуна литература да (либӧ) Коми Республикаса канму кывъяс видзӧм да сӧвмӧдӧм вылӧ веськӧдӧм литература лэдзӧмӧн да паськӧдӧмӧн йитчӧм рӧскодлысь юкӧн вештӧм вылӧ субсидияяс сетӧмӧн.»;
б) коймӧд да нёльӧд абзацъяс гижны тадзи: 

Коми Республикаса канму кывъяс видзӧм да сӧвмӧдӧм вылӧ веськӧдӧм литература лэдзӧмлӧн планыс индыссьӧ да вынсьӧдсьӧ Агентстволӧн тшӧктӧдӧн да йӧзӧдсьӧ «Ӧтуввез» юӧртан да телекоммуникация везйын Агентстволӧн официальнӧй сайт вылын 2013 вося кӧч тӧлысь 1 лунысь оз сёрджык.

Социальнӧй тӧдчанлуна литература лэдзан план да Коми Республикаса канму кывъяс видзӧм да сӧвмӧдӧм вылӧ веськӧдӧм литература лэдзӧмлӧн план вынсьӧдан лунсянь 30 уджалан лун чӧжӧн Агентство сетӧ Министерствоӧ вылынджык индӧм литература лэдзӧм серти рӧскодлысь сметасӧ.»;  

в) витӧд абзацын «Социальнӧй тӧдчанлуна литература лэдзан планӧн,» кывъяс бӧрын содтыны «Коми Республикаса канму кывъяс видзӧм да сӧвмӧдӧм вылӧ веськӧдӧм литература лэдзӧмлӧн планӧн,» кывъяс; 

4) 18 пунктса медводдза да нёльӧд абзацъясын «социальнӧй тӧдчанлуна литература» кывъяс бӧрын содтыны «да (либӧ) Коми Республикаса канму кывъяс видзӧм да сӧвмӧдӧм вылӧ веськӧдӧм литература» кывъяс;

5) 19 пункт киритны;

6) 20 пункт гижны тадзи:
«20. Субсидияяс сетсьӧны сэтшӧм условие дырйи, мый индӧм небӧг лэдзанінъяс социальнӧй тӧдчанлуна литература да Коми Республикаса канму кывъяс видзӧм да сӧвмӧдӧм вылӧ веськӧдӧм литература лэдзан лунсянь 30 календарнӧй лун чӧжӧн вайӧны экземпляръяссӧ:  
социальнӧй тӧдчанлуна литература да (либӧ) Коми Республикаса канму кывъяс видзӧм да сӧвмӧдӧм вылӧ веськӧдӧм литература быд ним серти Коми Республикаса йӧзӧс велӧдан министерстволы (школаясса библиотекаяс чукӧртӧм могысь) да Коми Республикаса культура министерстволы (сиктса да карса библиотекаяс чукӧртӧм могысь) юклӧм серти, мый вынсьӧдӧма Агентстволӧн тшӧктӧдӧн, мый йӧзӧдсьӧ «Ӧтуввез» юӧртан-телекоммуникация везйын Агентстволӧн официальнӧй сайтын сійӧс вынсьӧдан лунсянь 3 уджалан лун чӧжӧн тшӧт-фактура да социальнӧй тӧдчанлуна литература да (либӧ) Коми Республикаса канму кывъяс видзӧм да сӧвмӧдӧм вылӧ веськӧдӧм литература босьтысьяскӧд кырымалӧм сёрнитчӧмъяс подув вылын.».

3. 3 юкӧдулын:

1) 23 пункт гижны тадзи:

«23. ЙЮС канму отсӧг сетӧмыс збыльмӧдсьӧ коми да роч кыв вылын юӧртан да тематическӧй передачаяс, коми да роч кыв вылын юӧртан материалъяс вӧчӧмсӧ да паськӧдӧмсӧ урчитӧм Коми Республикаын збыльмӧдӧм социальнӧй тӧдчанлуна да войтырсикаса  проектъяс (темаяс) йылысь материалъяс югдӧдӧмӧн йитчӧм рӧскодлысь юкӧн вештӧм вылӧ субсидия сетӧмӧн.»;

2) 24 пунктын:

а) медводдза абзацын «индӧм телерадиокомпанияяслӧн да телерадиоорганизацияяслӧн» кывъяс вежны «ЙЮС» кывйӧн, «индӧм юридическӧй кывкутысьясӧн» кывъяс вежны «индӧм ЙЮС» кывйӧн;

б) витӧд абзацын «да телерадиокомпанияяслӧн» кывъяс вежны «, телеканалъяслӧн да радиоканалъяслӧн» кывъясӧн;

3) 25 да 26 пунктъясын «Телерадиокомпанияяс да телерадиоорганизацияяс» кывъяс вежны «ЙЮС» кывйӧн;

4) 27 пунктын «телерадиокомпанияясӧн да телерадиоорганизацияясӧн» кывъяс вежны «ЙЮС» кывйӧн;

4) 4 юкӧдын:

1) 28 пункт гижны тадзи:
«28. ЙЮС канму отсӧг сетӧмыс збыльмӧдсьӧ Коми Республикаын олӧмӧ пӧртӧм социальнӧй тӧдчанлуна да войтырсикаса проектъяс (темаяс) югдӧдӧмӧн йитчӧм рӧскодлысь юкӧн вештӧм вылӧ субсидияяс сетӧмӧн.»;

2) 29 - 32 пунктъясын «юӧртан агентствояслӧн» кывъяс лӧсялана  лыдын да вежлӧгын вежны «ЙЮС» кывйӧн;

3) содтыны  татшӧм сюрӧса «Йӧзӧдысь организацияяс»  юкӧдув:
«Йӧзӧдысь организацияяс

33. Йӧзӧдысь организацияяслы канму отсӧг сетӧмыс збыльмӧдсьӧ Айму дорйысьясӧс да политическӧй репрессия улӧ веськалӧмаясӧс нимӧдӧмкӧд йитчӧм изданиеяс лэдзӧм да паськӧдӧм вылӧ рӧскодъяслысь юкӧн вештӧм вылӧ субсидияяс сетӧмӧн.

34. Айму дорйысьясӧс да политическӧй репрессия улӧ веськалӧмаясӧс нимӧдӧмкӧд йитчӧм изданиеяслӧн лыддьӧг, мый индыссьӧ да вынсьӧдсьӧ Коми Республикаса Юралысьлӧн да Коми Республикаса Веськӧдлан котырлӧн Администрациякӧд сёрнитчӧм серти Агентстволӧн тшӧктӧдӧн да йӧзӧдсьӧ «Ӧтуввез» юӧртан да телекоммуникация везйын Агентстволӧн официальнӧй сайт вылын 2013 вося тӧвшӧр тӧлысь 31 лунӧдз.

Айму дорйысьясӧс да политическӧй репрессия улӧ веськалӧмаясӧс нимӧдӧмкӧд йитчӧм изданиеяслӧн лыддьӧг вынсьӧдан лунсянь 30 уджалан лун чӧжӧн Агентство сетӧ Министерствоӧ вылынджык индӧм изданиеяс лэдзӧм серти рӧскодлысь сметасӧ. 

35. Айму дорйысьясӧс да политическӧй репрессия улӧ веськалӧмаясӧс нимӧдӧмкӧд йитчӧм изданиеяс лэдзӧмӧн йитчӧм збыль рӧскодлысь 98 прӧчентыс примитсьӧ вештӧмӧ йӧзӧдысь организацияясӧн сетӧм сметаяс серти.

Индӧм рӧскодӧ пырӧ:

а) удждон вылӧ рӧскод - удж йылысь сёрнитчӧм, меставывса нормативнӧй актъясӧн, кутшӧмъясӧ пырӧны уджалан инӧдлӧн нормаяс, котырса сёрнитчӧмъясӧн, артмӧдчӧмъяс серти страхӧвӧй мынтысьӧм артыштӧмӧн; 

б) мобилизационнӧй карточкаяс электроннӧй носительяс вылӧ сканируйтӧм серти услугаяс вылӧ рӧскод;

в) материалъяс видлалӧм да водзӧ ӧтуввез-версияӧ пыртӧмӧн текста юӧръяс макетируйтӧм серти услугаяс вылӧ рӧскод;

г) полиграфическӧй услугаяс, материалъяс электроннӧя йӧзӧдӧм вылӧ рӧскод;

д) печатнӧй да электроннӧй изданиеяс паськӧдӧм серти услугаяс вылӧ рӧскод;

е) юӧръяс чукӧртӧм да видлалӧм серти рӧскод;

ж) корсьысян-ас му туялан экспедицияяс котыртӧм да нуӧдӧм серти рӧскод;

з) туялана удж, научнӧй конференцияяс нуӧдӧм серти рӧскод;

и) мукӧд йӧзӧдан рӧскод, мый йитчӧма Айму дорйысьясӧс да политическӧй репрессия улӧ веськалӧмаясӧс нимӧдӧмкӧд йитчӧм изданиеяс йӧзӧдӧмӧн  да паськӧдӧмӧн (полиграфическӧй услугаяс, изданиеяслысь тираж паськӧдӧм серти услугаяс, коммунальнӧй услугаяс, связь услугаяс, автотранспорт услугаяс, подув сьӧмлӧн амортизация, литературнӧя да техническӧя редактируйтан услугаяс, оригинал-макет лӧсьӧдӧм серти услугаяс, удж дорйӧмысь да лёк суӧмысь видзчысьӧм серти, правитӧм серти, кӧртымысь мынтысьӧм серти рӧскод, авторъяслы мынтысьӧм серти рӧскод (страхӧвӧй взносъяс тӧд вылӧ босьтӧмӧн авторскӧй заказ йылысь кырымалӧм сёрнитчӧмъяс серти да лицензия сёрнитчӧмъяс серти), командировка серти рӧскод, изданиеяслӧн реклама вылӧ рӧскод, авторъяслы да быть колана мынтысьтӧг экземпляръяс ыстӧм вылӧ рӧскод).

36. Субсидияяс сетсьӧны татшӧм условиеяс дырйи, мый йӧзӧдысь организацияяс, кодъяс збыльмӧдӧны Айму дорйысьясӧс да политическӧй репрессия улӧ веськалӧмаясӧс нимӧдӧмкӧд йитчӧм изданиеяс йӧзӧдӧмӧн да паськӧдӧмӧн, могмӧдӧны Дон босьттӧг экземпляръяс быть колана ыстан лыддьӧг серти индӧм изданиеяслӧн быд ним серти экземпляръяс, мый индӧма сёрнитчӧмын, вайӧмсӧ. 

37. Йӧзӧдысь организацияяс, кодъяс збыльмӧдӧны Айму дорйысьясӧс да политическӧй репрессия улӧ веськалӧмаясӧс нимӧдӧмкӧд йитчӧм изданиеяс йӧзӧдӧмӧн да паськӧдӧмӧн  сёрнитчӧм серти дон босьттӧг экземпляръяс быть колана ыстан лунсянь 30 календарнӧй лун чӧжӧн сетӧ Агентствоӧ субсидия видзӧм йылысь отчёт Агентствоӧн да сійӧс вынсьӧдан лунсянь 3 уджалан лун чӧжӧн «Ӧтуввез» юӧртан да телекоммуникация везйын Агентстволӧн официальнӧй сайт вылын йӧзӧдӧм форма серти, а сідзжӧ бухгалтерскӧй баланс содтӧдъясӧн.

38. Агентство быд квартал, отчётнӧй квартал кольӧмсянь мӧд тӧлысьлӧн 10-ӧд лунӧдз, сетӧ Министерствоӧ йӧзӧдысь организацияясӧн субсидия видзӧм йылысь отчёт форма серти, мый вынсьӧдӧма Агентстволӧн тшӧктӧдӧн да ладмӧдӧма Министерствокӧд.».
Матвеева Л. - 11435 пас. 

